
Azәrbaycan Milli Elmlәr Akademiyası 

 

Paqanizm vә tәbiәt kultu:  
kelt mifoloji dünyagörüşündә simvolların funksiyası 

 
Әtrabә Gül 

Filologiya üzrә fәlsәfә doktoru 
Bakı Mühәndislik Universiteti. Azәrbaycan. 

E-mail: egul@beu.edu.az 
 

Annotasiya. Tәqdim olunan mәqalәdә keltlәrin zәngin mifoloji irsi paqanizm vә tәbiәt kultu kon-
tekstindә araşdırılır. Bardlar, druidlәr vә filidlәr vasitәsilә nәsillәrdәn nәsillәrә ötürülmüş mifik he-
kayәlәrdә yer üzünü, onun canlılarını vә tәbiәt möcüzәlәrini canlandıran bir mәdәniyyәtin rәsmi ya-
ranır. Bildirilir ki, kelt mifinin tanrıları vә tanrıçaları Günәşi, ulduzları, odu, suyu, havanı, torpağı, 
heyvanları vә fani alәmdәn kәnarda olan ruh dünyasını simvollaşdırır. Çoxtanrıçılıq, animizm vә 
panteizmlә sәciyyәlәnәn kelt paqanizmindә tәbiәtin mifiloji dәrkindә simvolların funksiyası araşdı-
rılır. Göstәrilir ki, paqanizm tәbiәt ilә harmoniya prinsipinә әsaslanırdı, insanın әtrafında gördüyü 
hәr şeyin “sakrallığına” inancı paqan dünyagörüşün әsasını tәşkil edirdi. Bu sakrallıq ilahiliyin, tan-
rısallığın tәzahürüdür vә bu prinsip kelt mifologiyasının mahiyyәtini müәyyәnlәşdirir. 

Abstract. The  article investigates the rich mythological heritage of the Celts in the context of 
paganism and the cult of nature. Mythical stories passed down from generation to generation 
through bards, druids, and elephants depict a culture that enlivens the earth, its creatures, and the 
wonders of nature. It is said that the Gods and Goddesses of Celtic mythology symbolize the Sun, 
stars, fire, water, air, earth, animals, and the spirit world beyond the mortal world. Celtic paganism, 
characterized by polytheism, animism, and pantheism, examines the function of symbols in the 
mythological understanding of nature. It is shown that paganism was based on the principle of 
harmony with nature, the belief in the “sacredness” of everything one sees around man was the 
basis of the pagan worldview. This sacredness is a manifestation of divinity, divinity, and this 
principle defines the essence of Celtic mythology.  

Giriş / Introduction 
 
Anqlo-saksonların gәlişindәn әvvәl Böyük 

Britaniya adalarının yerli sakinlәri keltlәr idi. 
Keltlәr zәngin mifoloji irsә sahib idilәr vә bu 
irs müasir irland, şotland , elәcә dә ingilis әdә-
bi-mәdәni dünyagörüşündә hәlә dә yaşamağa 
davam edir. Keltlәr eramızdan әvvәl birinci mi-
nillikdә Qәrbi vә Mәrkәzi Avropanın çox hissә-
sinә hakim olan böyük insan toplumu idi.  İlk 
dәfә Mәrkәzi Avropada Tunc dövrünün sonu, 
Dәmir dövrünün әvvәllәrindә ortaya çıxıblar.  
Keltlәr tәrәfindәn işğal edilmiş torpaqlar Atlan-
tik Okeanından Şimal dәnizinә, oradan da Qara 

dәnizә qәdәr geniş coğrafi әrazini әhatә edirdi. 
Keltlәr bәzi ortaq mәdәniyyәt xüsusiyyәtlәrinә, 
ortaq dil, adәt vә dini dünyagörüşә sahib olsalar 
da, onları bir irq, bir millәt vә ya bir tayfa kimi 
tәsvir etmәk çәtindir. Adәtәn keltlәr Qaullar, 
Keltiberlәr, Qallekslәr, Qalatlar, Britlәr, Qaellәr 
vә onların köklәri daxil olmaqla, müxtәlif re-
gional-tarixi qruplaşmalarla tәmsil olunublar. 
Kelt dünyasında etnik, dil vә mәdәniyyәt ara-
sındakı әlaqә aydın deyil vә mübahisәlidir [18]. 
Keltlәr ortaq dildә fәrqli lәhcәlәrdә danışır, re-
gionun müxtәlif әrazilәrindә yaşayırdılar. 
 

Әsas hissә / Main Part 
 

Pre-kelt dövrü Avropanın son Neolit vә 
Tunc dövrünü әhatә edir, Kelt dövrü isә era-
mızdan әvvәl IX әsrdәn, Dәmir dövründәn baş-
layır. Arxeoloji tәdqiqatlarda kelt mәdәniyyәti 
adәtәn iki fәrqli dövrә ayrılır: 1) Hallstatt 
(Qalştat) dövrü  (e.ә 700-450-ci illәr) adını Kelt 
mәdәniyyәtinin bu dönәminә aid tapıntıların aş-
karlandığı Avstriyanın Hallstatt kәndindәn gö-
türür. Dönәm Mәrkәzi Avropadan Keltlәrin ye-
ni torpaqlara köçü ilә әlamәtdar idi, Hallstatt 
dövrünün başlamasından bir müddәt әvvәl 
Keltlәr İspaniyaya köç etmiş vә e.ә 600-cü ilә 
qәdәr İrlandiyada, sonrakı illәrdә Britaniya ada-
larında mәskunlaşmağa başlamışdılar; 2) La 
Tene (Laten) dövrü (e.ә 450-50-ci illәr) Kelt 
әsәrlәrinin kәşf edildiyi İsveçrәdәki bir kәndin 
adını daşıyır. Bu dövrün başlanğıcında, e.ә. IV 
әsrdә Keltlәr Yunanı-Roma dünyasına hücum 
edib, e.ә. 390-cı ildә Romanı, e.ә 279-cu ildә 
Delfini (Yunanıstan) işğal etdilәr. Bu vaxta qә-
dәr artıq Kelt xalqları indiki Türkiyәnin mәrkә-
zi bölgәlәrinә, İtaliyaya, İspaniyaya, Portuqali-
yaya vә Fransaya köç etmişdilәr, İrlandiya, Şot-
landiya, Uels, Man Adası, Bretaniya vә Qalulda 
(Qalliyada) qalalar qurmuşdular. E.ә. 250-ci ilә 
qәdәr Laten mәdәniyyәti İngiltәrәdә üstünlük 
tәşkil edәn mәdәniyyәt idi. İndiki  Fransa, Bel-
çika, İsveçrә, İtalyanın şimalında Qalliya olaraq 
bilinәn bölgәdә Dәmir çağından Roma Respub-
likası dönәminә qәdәr yaşayan kelt mәnşәli 
xalqlara  qallar vә qalyalılar (gauls) deyilirdi 
[2]. Keltlәr öz irslәrini qәdim Roma şәhәri Qa-

ulla (Qalul, Qalliya) әlaqәlәndirirlәr vә buradan 
kontinental Avropaya, xüsusәn İrlandiya, Şot-
landiya, İngiltәrә vә Qәrbi Avropadakı digәr 
yerlәrә yaymışdılar. Britaniya adalarının dini 
inancları vә dillәri ilә qalları xatırladan sakinlә-
rini britanlar vә ya brittilәr, şotland keltlәrini 
kalidonlar adlandırırdılar. Şimal-qәrbi Avropa-
nın Atlantik sahillәrindә Keltlәr etnonimi ir-
landlar, qalyalılar,  şotlandlar, Men adası sakin-
lәri, Kornuellәr, Breton etnoslarını әhatә edir 
[26, s.23]. Bu gün Kelt adı bu yerlәri birlәşdi-
rәn milli vә ya coğrafi kimlik qavramıdır.  

Kelt paqan inanclarında tәbiәt vә simvolları 

Kelt xalqlarının mәdәniyyәti әkinçilik vә ço-
banlıq üzәrindә qurulmuşdu. Tәbiәt mühüm qi-
da vә qazanc mәnbәyi idi. Kelt etnik әnәnәsin-
dә tәbiәtlә harmoniya çox güclü idi, bu әnәnә 
özünü müasir dövrdә dә yaşadır, belә ki, Brita-
niya sakinlәrinin modern paqan inanclarında – 
neopaqanizmdә müәyyәn dәrәcәdә mühafizә 
olunur. Modern paqanizm vә ya neopaqanizmin 
tarixi tәcrübә vә müasirliyin sintezindәn törәdi-
yini, xristianlıq öncәsi folklor vә etnoqrafik 
mәnbәlәrdәn tәsirlәndiyi mәlumdur [9, s.47]. 
Adәtәn paqanizmi üç mәrhәlәyә bölürlәr: pa-
leo-paqanizm (Tәktanrılı dinlәrdәn әvvәl, pa-
leolit toplumlardan Roma dövrünә qәdәr yaşa-
yan çoxtanrılı vә tәbiәt әsaslı inanclar); mezo-
paqanizm (Renessansdan XIX әsrә qәdәr da-
vam edәn, әski inancları yenidәn canlandıran 
dünyagörüş sistemi, Gül-xaç, Massonluq, Qızıl 
Şәfәq vә s. kimi ezoterik vә romantik sәciyyә 

daşıyır); neo-paqanizm (XX әsrin ikinci yarı-
sında әski inanclara dayanaraq ortaya çıxan Tә-
biәt-Tanrıça, bәzәn dә dualist – kişi vә qadın 
tanrılar kultuna söykәnәn marjinal hәrәkәt) [2, 
s.20-21]. Bütpәrәst ilahiyyatın ümumi element-
lәri – çoxtanrıçılıq, animizm vә panteizm neo-
paqanizm üçün dә xarakterikdir.  

Xristianlığı qәbul edәnә qәdәr paqanizm kelt 
dini dünyagörüşü üçün әsas idi, çoxtanrıçılıq, 
tanrı vә tanrıçalar panteonu tәbii dünyanın fәrq-
li yönlәri – göy, günәş, çaylar, dağlar vә s. ilә 
bağlıydı.  Fani dünya ilә tanrılar alәmi arasın-
dakı bağlantı druidlәr (ruhani sehrbazlar) tәrә-
findәn gerçәklәşdirilirdi. Paqanizm tәbiәt ilә 
harmoniya prinsipinә әsaslanırdı, insanın әtra-
fında gördüyü hәr şeyin “sakrallığına” inancı 
paqan dünyagörüşün әsasını tәşkil edirdi. Bu 
sakrallıq ilahiliyin, tanrısallığın tәzahürü idi. 
“Paqan tәbiәt ilә uzlaşaraq әldә etdiyi bu mü-
qәddәsliyi – kainatın yaradıcı gücünü müxtәlif 
simvollarla ifadә etmәyә çalışırdı, әslindә tanrı 
vә tanrıçalar bu gücün fәrqli yönlәrinin simvol-
ları idi” [2, s.18]. 

Politeizm, ilahi varlıqların çoxluğuna inam, 
tәbiәti teofoniya, ilahiliyin tәzahürü kimi gör-
mәk vә ilahi başlanğıcın qadın prinsipini qәbul 
etmәk paqanizmin әsas xüsusiyyәtlәridir [19, 
s.2]. Kelt tanrıları iki kateqoriyaya bölünür: 
ümumi tanrılar vә yerli tanrılar. “Ümumi tanrı-
lar” Keltlәr tәrәfindәn böyük bölgәlәrdә tanınır-
dı, bunlar qoruyucu, şәfaverici, şans vә lәyaqәt-
lә bağlı tanrı vә tanrıçalardır. Keltlәrin tәbiәtә 
ibadәtini tәcәssüm etdirәn “yerli tanrılar” isә 
dağlar, ağaclar vә ya çaylar kimi tәbii landşaft-
ların ruhları idi vә buna görә dә yalnız әtraf әra-
zilәrdәki yerli әhali tәrәfindәn tanınırdı [24, 
s.244]. Kelt torpaqları xristianlaşdıqdan sonra, 
xristian müәlliflәr tәrәfindәn paqan tanrıların 
bir qismini evhemerizasiya etmәk vә ya hәtta 
şeytanlaşdırmaq cәhdlәri ortaya çıxdı, bu tanrı-
ların bir qismi isә kilsәnin müqәddәslәr siyahı-
sına daxil oldu. Mәsәlәn, Danu nәsli ilahilәşdi-
rilmiş әcdadlar kimi tәfsir edilir, xristian yazıla-
rında  bәzәn “enmiş mәlәklәr”, bәzәn sadәcә 
insanlar, bәzәn isә  demonik qüvvәlәr kimi  
bәhs edilir.  

Keltlәrin tәbii dünyası heç bir yerdә dini, ri-
tual vә mif alәmindәn daha aydın şәkildә tәza-
hür etmir. Keltlәrin ritual fәaliyyәti xüsusilә, 

vәhşi, әl dәymәmiş yerlәrlә әlaqәli olduğu gö-
rünür: bataqlıqlar, göllәr, bulaqlar vә ağaclıqlar 
[14, s.145]. 

Keltlәrә görә bütün tәbiәt hadisәlәrindә al-
qışlanan fövqәltәbii qüvvәlәr gözardı edilә bil-
mәz, әksinә, sakitlәşdirmәk, dinlәndirilmәk vә 
tovlamaq lazım idi. Kelt dini dünyagörüşündә 
bütün inancların vә dini tәtbiqlәrin әsasını qo-
yan tәbiәtin möcüzәvi gücü idi. Әn әhәmiyyәtli 
ilahi güclәrdәn bәzilәri günәş, göy gurultusu, 
mәhsuldarlıq vә su ilә bağlıdır. Bunlar pan-Kelt 
tanrıları sayılır, tәdricәn göy tanrıları, ana tanrı-
çalar, su vә ağac kultları qәbilә sәrhәdlәrini aş-
dı, bütün Kelt Avropasına yayıldı. Kelt mifolo-
giyasında hәr ağacın, hәr dağın, hәr qayanın vә  
hәr bulağın öz ruhu vә ya numeni var [15, s.1]. 

Ümumiyyәtlә, insan vә tәbiәt paralelizmindә 
әn ilkin başlanğıc mifoloji tәsәvvürlәrlә bağlı-
dır. Mifoloji tәsәvvürlәr, dünyagörüşlәr, anlayış 
vә etiqadlar mәhz “hakimi-dövran Mif”dә “tә-
mәrküzlәşir”. Kamal Abdulla mifoloji tәsәvvür-
lә bağlı yazır: “mifoloji tәsәvvür tәkcә bizim 
eşitdiyimiz nağıl vә әfsanәlәri bәzәyәn, onların 
mәzmunu “müşayiәt” edәn ornamental bәzәk-
lәr sistemi deyil. Mifoloji tәsәvvür qәdim insanın 
dünyagörüşünün әsasını formalaşdıran, onun hә-
rәkәtlәrinin normativ sistemini müәyyәnlәşdi-
rәn, onun tәbiәtlә, әtraf mühitlә, sonradan cә-
miyyәtlә münasibәtlәrini tәnzimlәyәn vә cilala-
yan bütöv bir yaşayış üsuludur” Mifoloji tәsәv-
vürün hökm sürdüyü dünyada insan özünü bö-
yük vә dәrkedilmәz tәbiәtin ayrılmaz bir hissәsi 
sayır, özünü tәbiәtin içindәn seçmәyә, ayırmağa 
başladığı andan onun mifoloji tәfәkkürü dә 
“durğunluq dövrünün mәngәnәsindәn qurtulur, 
başlayır inkişaf etmәyә – şaxәlәnir, dәrinlәşir, 
zәnginlәşir” [1, s.41-42; 46]. Mifin reallaşdığı 
mәkan – kollektivdir, mifoloji düşüncәdә kol-
lektivin psixologiyası, tәcrübәsi, duyğu vә dü-
şüncәsi әksini tapır [1, s.49; 4, s.31]. İnsan kos-
mik nizam vә bu nizamdakı yerini öyrәnmәyә 
mifik tәfәkkürlә başlamışdı. Cәlal Bәydili qeyd 
edir ki, “mifologiyanın başlıca mәnasını xaosun 
kosmosa çevrilmәsi tәşkil edir... mifologiya bu 
mәnada yalnız miflәr sistemi yox, mahiyyәtdә 
hәm dә tarixi vә elmi düşüncә tipinә qarşı da-
yanan xüsusi tәfәkkür tipi kimi sәciyyәlәndirilir. 
... Mifologiya...hәr bir mәdәniyyәtin özülünü 
tәşkil edәn düşüncә hadisәsidir” [5, s.21-22]. 

Hәr bir mәdәniyyәtin әnәnәlәr sitemindә müha-
fizә olunan mifoloji tәsәvvürlәrdә demәk olar 
ki, tәbiәtin müxtәlif hadisәlәrinin, mәkan vә za-
man elementlәrinin, bioloji vә zooloji alәminin 
bütün nümayәndәlәrinin rәmzi-metaforik dәrki 
ilә bağlı mifik rәvayәt vә hekayәlәrә rast gәl-
mәk mümkündür. “Mif bilinmәyәnlәr, mәchul 
olanlar haqdadır; yaşanmamışdan әvvәl onları 
ifadә etmәk üçün sözlәrimizin olmadığı tәcrübә-
lәrdәn bәhs edir. Buna görә dә mif böyük süku-
tun qәlbinin dәrinliyinә boylanır” [3, s.7]. Dün-
yanın ayrı-ayrı xalqlarının miflәrindә  dünyanın  
yaradılışı haqqında rәmzi-metaforik tәsәvvür-
lәr, yaradılış hadisәsi, kosmoqoniya aktıyla 
bağlı xeyli sayda informasiya kodlanıb. Buna 
görә dә, müasir vә texnogen mәdәniyyәtimiz, 
mif vә rituallarda tәbiәt haqqında anlayışlarını 
ifadә edәn ibtidai cәmiyyәtlәrdәn çox şey öyrә-
nә bilәr [21, s.3]. Lakin öyrәnmә prosesindә, 
mifoloji tәsәvvürlәrin zәngin simvolikasının, 
әnәnәvi rәmzlәr dünyasının әski sivilizasiyaları 
indikilәrdәn fәrqlәndirәn başlıca әlamәt [4, 
s.30] olduğunu unutmamaq lazımdır. Mәhz bu 
fәrqlilik vә özünәmәxsusluq mifik çağın dünya-
ya qoyduğu mirasın öyrәnilmәsindә çoxyönlü 
baxışın formalaşmasına tәkan vermişdi. “Әski 
mәdәniyyәtlәrdә nәhәng teleskoplar, ultrabә-
növşәyi vә infraqırmızı dәrin kosmik sensorlar, 
radio teleskoplar, peyklәr, kosmik zondlar vә 
cihazlar yox idi. Öz mistik tәsәvvürlәrini әtraf-
larında görә bildiklәri әsasında qurmalı idilәr” 
[16, s.3]. Kelt mifologiyasında tәbiәt haqqında 
tәsәvvürlәr dә bu prinsiplәrә әsaslanır, irland, 
şotland, bretonların mifik hafizәsini tәşkil edir. 

Bütün mifologiyalar kosmoqoniya ilә başla-
yıb, esxatologiya ilә bitir [32, s.147]. Kelt pa-
qan inanclarında etioloji, kosmoqonik vә esxa-
toloji miflәr fәrqli, amma biraz zәif sәciyyә da-
şıyır. Germenlәrdәn fәrqli olaraq, keltlәrin kos-
moqonik miflәri yazıya köçürülmәmişdi (çox 
güman ki, xrsitianlığın tәsiri ilә), buna görә dә 
bugünә gәlib çatmayıb. Lakin Roma şairi Luka-
nın әsәrlәrinә vә şәrhçilәrinә istinadәn  Qall ila-
hi triadası – Ezus, Taranis vә Teutat adlı tanrı-
ların kosmoqonik mәzmunlu miflәrlә әlaqәli ol-
duğu ehtimal olunur. Belә ki, Lukan bu tanrıla-
ra qurbanvermә mәrasimindәn bәhs edir: Ezus 
ağacdan asılmış qurbanları, Taranis (ildırım 
tanrısı) hörmә sәbәtdә yandırılmış qurbanları, 

Teutat (nәslin himayәdarı) isә su çәllәyindә bo-
ğulmuş qurbanları qәbul edir. Bәzi ikonoqrafik 
tәsvirlәrdә ağac yanında, saqqallı vә ya saqqal-
sız, әlindә oraq, ya da balta tәsvir olunan Ezusa 
rast gәlinir. “Qayıqçılar sütunu” adlı qәdim abi-
dәdә ağacla yanaşı, bir boğa (“Tarvos Trigara-
nus”) tәsvirinә dә rast gәlinir ki,  bu boğanın 
üstündә üç durna var. Bu ilahi varlıq – boğa 
ağacın altında dayanır vә bitişik löhvәdә Tanrı 
Esus әlindә balta ilә bu ağacı kәsir.  Bәzi mәn-
bәlәrә görә, Ezus әlindәki balta ilә bu boğanı 
kәsir, boğanın bәdәnindәn dünya yaradılır, ni-
zam qurulur [10]. Bu fikrin tәrәfdarları keltlәrin 
ağaca olan hörmәtini vә ibadәtini әsas götürür-
lәr, ağac vә Ezusun әlaqәsini irland druidlәrinin 
öksәotuna ibadәt ayini ilә bağlayırlar. Kelt mi-
fologiyasında da ağac hәyat simvoludur-alma 
ağacları O biri Dünya  ilә, Myrddin, Manannan 
vә Avalon ilә әlaqәlәndirilir. Ağac bir “axis 
mundi”dir, skandinavların İqdrasili ilә eyni rola 
malikdir. Üç durna isә üçlü tanrı, üç formada vә 
ya görünüşdә görünәn, bir tanrı olaraq ibadәt 
edilәn üç tanrı inancı ilә bağlıdır. Karl Qustav 
Yunqa görә tanrı üçlüyü fikri primitiv sәviyyә-
dә çox erkәn ortaya çıxıb. Antik vә Şәrq dinlә-
rindәki arxaik üçlüklәrin sayı hәdsiz dәrәcәdә 
çoxdur vә qeyd edir ki, üçlüyün qurulması din 
tarixindә böyük ehtimalla Xristian üçlüyünün 
әsasını tәşkil edәn bir arxetipdir [20, s.109-
110]. Üç durna Uels mifindә Priderinin anası, 
tanrıça Maxa vә Epona ilә eynilәşdirilә bilәn 
Riannonun üç quşu ilә sәslәşir. Uels Mabinogi 
mәtnlәrindә rast gәlinәn bu sehrli quşların – 
“Adar Rhiannon”un (“Riannon quşları”) [13, 
s.32] nәğmәsi “Ölülәri oyandıra bilәn vә yaşa-
yanları yatızdıran” gücә malik idi. Ayrıca irland 
miflәrindә döyüş meydanında qarğa (bәzәn dә, 
quzğun, ilanbalığı, inәk) cildindә görünәn üç 
bacı – Morriqan, Maxa (tez -tez Riannon ilә bә-
rabәr tutulur) vә Badb triadası da bu üç durna 
ilә sәslәşir. Konnaxt vә Olster arasında mühari-
bәlәrә sәbәb olan, Morriqanı Kuxulinә düşmәn 
edәn mәşhur boz Kuxulin öküzü, müharibәni 
dayandıran vә İrlandiyada nizamı bәrpa edәn ağ 
bir öküzün ölümü vә s. ökuz (boğa) kultuna 
diqqәti cәlb edir. Maraqlıdır ki, öküzün öldürül-
mәsini travaktoniya ilә – mitraizmdә Mitra tә-
rәfindәn öküzün kәsilmәsinin müqәddәs bir akt 
olması fikri ilә bağlayırlar, eyni yaradılış mifi-

nin kelt versiyası hesab edirlәr, keltlәr vә fars-
ların (әslindә Mitranın hinduizmdә xüsusi rolu 
vә mövqeyi var – Ә.G.) eyni qaynaqdan – 
Hind-Avropa soyundan gәlmәsi bu fәrziyyәnin 
әsas sәbәbidir vә fikri irәli sürәnlәrә görә mәn-
tiqsiz deyil [28]. Nord mifologiyasında İmirin 
südü ilә böyüdüyü Audhumla, Qinnunqaqapın 
duzlu buz bloklarını yalayaraq, ilk insan Buriyi 
yaradır. Burinin ardıcılları – Odin, Vili vә Ve 
tәrәfindәn öldürülәn İmirin qanında bütün nә-
hәnglәr (Birqelmirdәn vә tanrılardan başqa) hәr 
şey boğulur, bu tufandan sonra dünya yenidәn 
yaradılır.  

M.Eliade qeyd edir, әnәnәvi cәmiyyәtlәrdә 
adәtәn yaşam әrazisi vә onu әhatә edәn namә-
lum, qeyri-müәyyәn әrazi arasında hәr zaman 
bir qarşıdurma xarakterikdir. Birincisi “dün-
ya”dır, “kosmosdur”, ikincisi isә “Xaos” [30, 
s.27-28]. Tәdqiqatçılar, xüsusilә Darbua de Ju-
benvill qeyd edirlәr ki, irland miflәrinin “mifo-
loji” adlanan silsilәsi tanrıların, insanların vә 
dünyanın mәnşәyi ilә bağlıdır” [32, s.149]. İr-
landiyanın ilk sakinlәri – Kesair vә dәstәsi ilә 
bağlı mifdә  Fintan mak Boxra adlı bir “müd-
rik”dәn bәhs olunur, daşqından әvvәl Kesairi 
İrlandiyanı müşayiәt edәn bir görücü idi. Kesai-
rin mifoloji ekspedisiyasında 50 qadınla bәra-
bәr gәlmiş üç kişidәn (Kesairin atası Bit vә pi-
lot Ladradan başqa, bu üç kişinin hәr birinin 16 
arvadı var.) biridir. Daşqında arvadları vә uşaq-
ları boğulur, lakin o, bir il suyun altında “Finta-
nın qәbri” adlanan bir mağarada qalır vә xilas 
olur. Daha sonra bir qartala, ardınca şahinә çev-
rilir, sonra yenidәn insan şәklinә dönür. Tufan-
dan sonra 5500 il yaşyır vә İrlandiya krallarının 
müşaviri olur. Bu vәzifәdә, Danu nәsli adanı is-
tila edәrkәn ilk Maq Tuired döyüşündә vuruşan 
Fir Bolq kralı Eoxayd mak Eyrkә mәslәhәtlәr 
verir. Finn Makkulun zamanına qәdәr sağ qa-
lan, onunla eyni zamanda doğulan sehrli bir şa-
hinlә birlikdә İrlandiya vә onun tarixi haqqında 
bütün mәlumatların әxz olunduğu bilgi deposu 
kimi tanınır. İrlandiya xristianlaşdıqdan sonra 
şahinlә birlikdә ölümlü dünyanı tәrk etmәk qә-
rarına gәlirlәr. Qızılbalıq cildinә girmә qabiliy-
yәtinә vә müdrikliyinә görә “Bilgi somonu” 
mifoloji tәyinatına da sahibdir. Әslindә Fintan 
kelt mifologiyasının “primordial insanıdır” [32, 
s.150]. M.Van Xamelә görә, daşqından sonra 

gәlәn Partolon isә bitkilәr alәminin himayәdarı 
olan tanrıdır. Çox vaxt Partolonu Levi-Bryulun 
tәbirincә “dema” kimi qәbul edirlәr. Partalon 
bir “dema”dır – hәr şeyin mәnşәyi ondan başla-
yır, hәr şey ondan asılıdır vә hәr şeyin yaradıcı-
sı odur [32, s.152]. O, Tanrı-yaradıcı vә ya mi-
fik әcdad kimi o Xaosdan dünyanı törәdir, göl-
lәri, çayları, düzәnliklәri yaradır. İqtisadiyyatın 
vә tәrәqqinin әsaslarını qoyur, xam torpaqların 
becәrilmәsi, balıqçılıq, әkinçilik, heyvandarlıq 
vә s. onun adı ilә bağlıdır. Partolondan sonra 
adaya gәlәn Nemedlәr kosmoqonik fәaliyyәtә 
davam edirlәr, Partolonun yaratdığı dörd dü-
zәnliyә on iki düzәnlik әlavә olunur. Fir Bolq 
nәsli İrlandiyanı beş vilayәtә bölürlәr, onların 
gәlişi ilә aqrar sivilizasiya mәrhәlәsi bitir, hәrbi 
aristokratiyanın nizamlanması başlayır, nizәlәr 
kelt mifologiyasında görünürlәr. Fir Bolqdan 
sonra gәlәn Danunun nәsli isә, әvvәlkilәrdәn 
fәrqli olaraq gәmilәrlә deyil, buludlarla uçub 
gәlmişdilәr.  

J.Dyumezilin üç iyerarxik funksiya konsep-
siyasına görә, İrland mifik tarixöncәsini belә 
tәsnif edirlәr: Partalonlar vә Nemedlәr aqrar 
mәdәniyyәtin qurucuları idilәr, Dyumezilin 
“mәhsuldarlıq” qavramını simvolizә edirlәr, Fir 
Bolq “fiziki gücü”, Tuata de Dannan (Danunun 
nәsli) isә “sakral”olanı (magik vә dini bacarıq-
ları, müdrikliyi) tәmsil edirlәr [31, s.33]. Bütün 
bu nәsillәrlә döyüşәn fomorlar isә Xaosu tәmsil 
edirlәr, kelt miflәrindә tәkgözlü, tәkqollu vә tә-
kayaqlı tәmsil olunan fomorlar demonik sәciy-
yә daşıyır, kosmik nizama münasibәtdә antaqo-
nist mövqedәdirlәr. Kainatda yaradılış vә tәnәz-
zülün әbәdiliyi vә daimiliyi kelt mifologiyası-
nın әsas elementlәrindәn biridir.  Partolon, Ne-
med vә s. nәsil yaradıcıdırlar, sivilizasiyanın il-
kin etaplarını yaradırlar, Xaosu Kosmosa çevi-
rirlәr, lakin hәr dәfә bu proses mәhvlә nәticәlә-
nir. Epidemiyalar, fәlakәtlәr, kölәlik vә s. nәti-
cәsindә dünyanın nizamı pozulur, kosmos yeni-
dәn xaosa dönüşür, hәr yeni gәlәn nәsil tәzәdәn 
nizamı yaratmağa çalışır. Çünki, “hәr hansı 
kosmoqoniya hadisәsinin başlanğıc mәqamı xa-
os sayılır. Kosmoqoniyalarda xaos alәmi heç 
nәyin oimadığı bir boşluq, yoxluq, qaranlıq do-
lu heçlik olmaqdan başlamış xtonik varlıqlar-
dan, ya da yer üzünün başdan-ayağa sulardan 

ibarәt olmağına qәdәr әn müxtәlif şәkillәrdә 
tәsvir olunmuşdur” [5, s.30]. 

Paqan әnәnә vә tәbiәtin mifik dәrkindә 
simvolların funksiyası 

Dünyanın bioloji bir parçası olan insan yaşa-
mını davam etdirmәk üçün mәsuliyyәt daşıyır. 
Yaşamını tәbiәtin ritminә görә nizamlayan pa-
qan dünya mәrkәzli yaşama inanır,  dünya ya-
şayan bir varlıqdır vә buna qadir olan güclәri 
Tanrıça ilә simvolizә edir. Yaşamın istәnilәn 
forması paqan üçün müqәddәsdir. Bütün canlı-
lar, görünәn vә görünmәyәn tәbiәt varlıqları in-
sanlar kimi bu Yer üzündә dә yaşamaq hüququ-
na malikdirlәr vә hamısının mövcudluğunda 
Dünya nizamına xidmәt edәn bir mәqsәd müt-
lәq vardır. Dünya üzәrindә var olan hәr nәsnә 
sakral olanın tәzahürüdür, bu bir ağac, bir daş, 
bir qaya, bir su qaynağı vә s. ola bilәr. “Tәbiәt-
lә uzlaşmanın bir başqa tәzahürü tәbiәtin za-
man döngülәrinә uymaqdır...dünyamızın  eklip-
tikası ilә göy ekvatorunun arasındakı bucaq 
23°27' dәrәcәdәdir ki, bu da gecә-gündüz dönü-
şündәn sonra Dünyanın әn önәmli döngüsünü 
tәşkil edir, fәsillәrin var olmasına sәbәb olur. 
Şimal Yarımkürәsindә, Avropa vә Ağ dәniz höv-
zәsindә yaşayan xalqların paqan inancları bu 
döngü sistemindәn ciddi şәkildә tәsirlәniblәr” 
[2, s.18]. Kelt mifologiyası bütün şifahi әnәnә-
lәr kimi mövsümi dәyişikliklәr haqqında zәngin 
düşüncәlәrә malikdir. Qalliyada vә İrlandiyada 
il әsasәn iki yarıya bölünürdü: qış vә yay. Pas-
toral sәciyyәli, heyvandarlıqla bağlı bu bölgüdә 
ilin ilk yarısı olan qış noyabrın birindә – Sam-
haynda, ilin ikinci yarısı olan yay isә mayın bi-
rindә – Beltaynda başlayırdı [19, s.89-90]. İr-
landiyada daha sonra bu mövsümi bölgü dörd 
mifoloji-folklorik festivalla tәmsil olunmağa 
başlamışdı: İmbolk (Imbolc), Samhayn (Sam-
hain), Beltayn (Beltaine) vә Luqnasad (Lughna-
sa) festivalları birlikdә “İl çarxı”nı (“Wheel of 
the Year”) tәşkil edir. İrland qәhrәmanı Kuxuli-
nin Emerә iltifatı ilә bağlı saqada qız öz talibinә 
“Yayın istirahәtә çәkildiyi Samhayndan yazın 
başlanğıcındakı ilk qoyun sağımına – İmbolka 
qәdәr, İmbolkdan yayın başladığı Beltayna qә-
dәr, Beltayndan yerin kәdәrli payıza büründüyü 
Bron Trogainә (elә “Yerin kәdәri” mәnasında-
dır, çox vaxt Luqnasad adı ilә qeyd olunur – 

Ә.G.) qәdәr” yuxusuz qalmağı söylәyir [29, 
s.27].  

Kelt tәqvimindә “müqәddәs” ilin dörd festi-
valından birincisi İmbolkdur. İmbolk vә ya Mü-
qәddәs Briqitta günü – irland tәqvimindә dörd 
әsas bayramdan biridir, kelt xalqları tәrәfindәn 
fevralın әvvәlindә (adәtәn 1-2 fevralda) vә ya 
baharın ilk әlamәtlәrinin göründüyü dönәmdә 
qeyd olunur. Belә ki, bu vaxt günәş tәqviminә 
görә keçid dövrüdür, qış gündönümündәn yaz 
gecә-gündüz bәrabәrliyinә (ekinoksa) keçidi 
rәmzlәşdirir. Quzulama vә qoyunların ilk sağı-
mı ilә bağlıdır. 

 Beltayn (Beltaine) mayın birindә keçirilәn 
festivaldır, yaz ekinoksundan yay gündönümü-
nә keçidin, heyvanların yay otlaqlarına göndә-
rildiyi pastoral yay fәslinin başlanğıcının qeyd 
olunmasıdır.  Onları tәbii vә fövqәltәbii güclә-
rin zәrәrlәrindәn qorumaq üçün xüsusi ritual-
ayinlәr keçirilir, odun simvolik ifadәsi ilә xa-
rakterizә olunur. Beltayn “Belin (Belenin) alov-
ları” mәnasını verәn bir kelt sözüdür, çünki fes-
tivalın seçilmiş tanrısı Belen idi (Belenus vә ya 
Belenos da deyilir) [7, s.195]. Keltlәr günәşә 
ibadәt edirdilәr, Belen dә “parlaq, parıldayan” 
mәnasını verәn, günәşin, odun, işığın tanrısı idi, 
çox vaxt Apollonla eynilәşdirilir, onu günәşin 
bәrpaedici vә şәfaverici güclәrinin bir tәmsilçisi 
olaraq görürdülәr. Belә qәbul edilir ki, Beltayn 
zamanı “aos si” (vә ya sidlәr, tez-tez ruhlar vә 
ya pәrilәr olaraq da adlandırılır) aktivlәşir vә ri-
tualların mәqsәdi hәmin ruhları sakitlәşdirmәk-
dir [17, s.218-225; 22, s.202; 27, s.105]. Bel-
tayn, “günәşin artan gücü ilә әlaqәli olaraq, 
mәhsuldarlıq ritualının yenidәn vaciblәşdiyi 
bahar vaxtı nikbinlik festivalı” kimi tanınır [12, 
s.181]. 

 Luqnasad festivalı isә avqust ayında (adәtәn 
avqust ayının 1-dә) keçirilәn, yay gündönü-
mundәn payız ekinoksuna keçidi rәmzlәşdirәn 
bayramdır. Mәhsul yığımının başlanğıcını ifadә 
edir, yetişmiş mәhsulun ilk barından piroq bişi-
rilir. Erkәn kelt mәtnlәrindә rast gәlinәn Luqna-
sad da paqan mәnşәlidir, festivalın özü tanrı 
Luqun adını daşıyır. Luq irland mifologiyasın-
da әn önәmli tanrılardan biridir,  “Tuatha De 
Danann”, yәni ilahi Danu nәslinin üzvüdür, sa-
qalarda döyüşçü, kral, usta sәnәtkar vә xilaskar 
kimi tәsvir olunur [22, s.1200; 25, s.117; 6, 

s.194]. Әsasәn iki epiteti var: Lamfada (“uzun 
qollu”, ehtimal ki, nizә atmaq qabiliyyәtinә vә 
ya hökmdar kimi gücünә görә) vә Samildanax 
(“bir çox sәnәtkarlıq sahәsindә eyni dәrәcәdә 
bacarıqlı” olduğuna görә). Luq german-skandi-
nav mifologiyasındakı Loki kimi bir trikster xa-
rakterinә malikdir. İrland folklorşünas Máire 
MacNeilin (1904-1987) bildirdiyinә görә, Luq-
nasad zamanı icra edilәn dini ayinlәrdә “ilk 
meyvәlәr”in tәqdimarı, yeni qida vә yaban mer-
sini ziyafәti, bir öküzün qurban edilmәsi әks 
olunur, Luqun bәşәriyyәtin xilası naminә mәh-
sulu әlә keçirmәsi vә mәnfi güclәri mәğlub et-
mәsini rәmzlәşdirәn rәqs ritualları yer alırdı. Bu 
tәdbirlәr dağların vә tәpәlәrin üstündә keçirilir-
di [23, s.10]. 

Samhayn (Samhain) bayramı әnәnәvi şәkil-
dә hәr ilin 31 oktyabrından 1 noyabra qәdәr 
qeyd olunan, Qış fәslinin gәlmәsini bildirәn vә 
“Müqәddәslәr günü” vә “Hellouin” kimi bay-
ramların da kökünü tәşkil edәn Kelt dini festi-
valıdır. Beltayn festivalı kimi Samhayn da әsa-
sәn pastoral mәzmun daşıyır, keltlәrin heyvan-
darlıq tәcrübәsi ilә bağlıdır.  Samhayn bayramı 
hәm dә keltlәrin O biri dünya inancından törә-
yir, kelt әfsanәlәrinә görә mәhz bu bayramda 
әbәdi vә fani dünyanın sakinlәri görüşür. 

Bu mövsümi festivalların üçü – Samhayn, 
Beltayn, İmbolk – sırf heyvandarlıqla bağlıdır, 
mifoloji düşüncәnin daha gec mәrhәlәsi ilә bağ-
lı olan Luqnasad isә aqrar inkişafla әlaqәdar or-
taya çıxır. 

Coğrafi müxtәliflik vә genişlik Kelt xalqları-
nın vahid mәrkәzi dövlәt halında birlәşmәsinә 
mane olmuşdu.  Kelt fәrdlәri rahiblәr, döyüşçü 
zadәganlar vә adi insanlar olmaqla müxtәlif 
sinfi çevrәlәrә mәnsub idilәr vә bir çox fәrqli 
sosial qruplara bölünürdülәr. Keltlәrin müәyyәn 
qismi bir başçının rәhbәrlik etdiyi kiçik ailә 
klanına, başqa qismi hәr hansı kralın vә ya aris-
tokrat sinfin rәhbәrlik etdiyi daha böyük cәmiy-
yәtlәrә mәnsub idilәr. Bәzilәri isә savaşlarla hә-
yatlarını tәmin edәn sәyyar döyüşçü dәstәlәrin-
dә birlәşirdilәr.  Tamamilә qanunauyğundur ki, 
kelt miflәrindә mәhz tanrılar vә tanrıçalar, kral-
lar vә kraliçalar, әzәmәtli döyüşçülәr, cәsur 
qәhrәmanlar vә macәrapәrәstlәrin hekayәlәri 
yer alır. “Mifologiya keçmişdәki insanların, 
mәdәniyyәtlәrin vә sivilizasiyaların sirlәrini aç-
mağa kömәk edәn bir açardır. Hәtta hәmin 
dünyaların sakinlәri çoxdan yox olduqdan son-
ra belә, hekayәlәrini oxuyaraq onlar haqqında 
nәlәrsә öyrәnә bilәrik” [11, s.VII]. 

  
Nәticә / Conclusion 

 
Bardların, druidlәrin vә filidlәrin bu sehrli, 

fövqәltәbii tәhkiyәlәrindә oxucu eyni zamanda 
sadә әkinçilәrlә vә çobanlarla da rastlaşır.  Bu 
mifik hekayәlәr yer üzünü, onun canlılarını vә 
tәbiәt möcüzәlәrini canlandıran bir mәdәniyyә-

tin rәsmini yaradır. Kelt mifinin tanrıları vә tan-
rıçaları Günәşi, ulduzları, odu, suyu, havanı, 
torpağı, heyvanları vә fani alәmdәn kәnarda 
olan ruh dünyasını simvollaşdırır. 

Язычество и Культ Природы: функция символов в кельтском 
мифологическом мировоззрении 

Резюме. В представленной статье исследуется богатое мифологическое наследие кельтов в 
контексте язычества и культа природы. Мифические истории, передаваемые из поколения в 
поколение через бардов, друидов и филлоксеры, создают картину культуры, которая 
оживляет землю, ее созданий и чудеса природы. Говорят, что боги и богини кельтской 
мифологии символизируют солнце, звезды, огонь, воду, воздух, землю, животных и мир 
духов за пределами мира смертных. Кельтское язычество, для которого характерны поли-
теизм, анимизм и пантеизм, исследует функцию символов в мифологическом понимании 
природы. Показано, что язычество основывалось на принципе гармонии с природой, вера в 
«святость» всего, что видишь вокруг человека, была основой языческого мировоззрения. Эта 
священность является проявлением божественности и этот принцип определяет суть 
кельтской мифологии. 
Ключевые слова: кельты, мифология, язычество, природа, символы 

